
përshpejtojnë historinë - njëri
në Ukrainë, tjetri në Iran,
Kosova dhe Serbia duket se
bëjnë sehir. Trembëdhjetë vjet

për të zbatuar një marrëveshje
me 15 pika për normalizimin e
marrëdhënieve nuk mjaftuan,
edhe pse pritej pajtim dhe
bashkëpunim. Ish-diplomati 

austriak Wolfgang Petritsch 
paralajmëron se Kosova rrezikon
nga status quo-ja dhe duhet të
veprojë, pasi shtetet e brishta janë
më të ekspozuara ndaj krizave 

BUDAPEST, 14 PRILL - Fitorja
historike e liderit opozitar, Peter
Magyar, në zgjedhjet e mbajtura
të dielën në Hungari, shihet si
mundësi për rindërtim të
lidhjeve të vendit me
Bashkimin Evropian, si dhe
qasje të re kufizuese ndaj
Moskës. Ai e ka fituar garën ndaj
kryeministrit të deritanishëm,
Viktor Orban, i cili konsiderohet
aleati më i ngushtë i presidentit
amerikan Donald Trump në
Evropë. Pas numërimit të
pothuajse të gjitha votave,
partia Tisza e Magyarit i ka
fituar 53.6 për qind të votave, në
krahasim me 37.8 për qind për
Fideszin e Orbanit, sipas
Komitetit të Zgjedhjeve në
Hungari.
Sipas kalkulimeve preliminare,
Tisza do t’i ketë 138 ulëse në
Parlamentin me 199 sosh, të
mjaftueshme për të bërë
ndryshime kushtetuese.
“Hungarezët e mi të dashur, ia
dolëm”, u ka thënë Magyar
mbështetësve të tij në Budapest.
Ai ka deklaruar se udhëtimin e
tij të parë do ta bëjë në
Varshavë, ku gëzon mbështetje
të madhe prej kryeministrit
polak, Donald Tusk. “Sërish të
bashkuar! Fitore e lavdishme,
miq të dashur!”, ka shkruar Tusk
në X, duke shtuar në gjuhën
hungareze: “Rusë, shkoni në
shtëpi!”.
Magyar ka thënë se më pas do
të shkojë “në Vjenë dhe në
Bruksel për t’i zhbllokuar
fondet e Bashkimit Evropian”.
Rezultati i zgjedhjeve është
vëzhguar nga afër në Bruksel,
Kiev, Moskë dhe Uashington.
Presidenti Trump nuk u është
përgjigjur pyetjeve për Orbanin,
pas kthimit në Uashington më
12 prill.

Reagimet nga Kosova
dhe rajoni

Kryeministri i Kosovës, Albin
Kurti, e ka uruar Magyarin për
fitoren dhe ka thënë se Kosova e
mirëpret mbështetjen e popullit
hungarez për vlerat e Bashkimit
Evropian dhe mezi pret që dy
palët të punojnë së bashku.
Kryeministri i Shqipërisë, Edi
Rama, ka thënë se e përgëzon
Magyarin për “fitoren
mbresëlënëse” dhe ka shfaqur
shpresën për vazhdimin e
bashkëpunimit mes dy
vendeve, ndërsa “mikut të tij”
Orban i ka uruar “të gjitha të
mirat në këtë kapitull të ri të
jetës së tij”.
Presidenti i Serbisë, Aleksandar
Vuçiq - bashkëpunëtor i afërt i
Orbanit - e ka uruar Magyarin
dhe ka thënë se beson në
vazhdimin e bashkëpunimit të
mirë mes Hungarisë dhe
Serbisë, dhe që është
mirënjohës që Viktor Orbani i
ka bërë të mundshme këto
lidhje.
Ministria e Jashtme e Bosnjë-
Hercegovinës ka thënë se mezi

pret që të hapë një kapitull të ri
në marrëdhëniet mes Bosnjë-
Hungarisë, të bazuara në
respekt të ndërsjellë, partneritet
të sinqertë dhe vlera të
përbashkëta evropiane.

Lëvizje kundër trendit
autoritar

Diplomati veteran amerikan
Daniel Fried e ka përshkruar
fitoren e Magyarit në Hungari si
diçka “shumë të madhe” dhe ka
thënë se diçka e tillë sinjalizon
qasje kundër trendit autoritar
në Evropë dhe përtej. 
Duke folur për Radion Evropa e
Lirë më 12 prill, Fried - i cili ka
shërbyer në role të rëndësishme
të sigurisë kombëtare në shtatë
administrata amerikane, dhe
tani është hulumtues i lartë në
Këshillin Atlantik - ka thënë se
është befasuar nga shpejtësia
dhe përqindja e rezultatit. “Jam
i befasuar që e dimë rezultatin
kaq shpejt”, ka thënë ai. “Fakti
që Viktor Orbani është
mposhtur tregon se ky është
lloji i fitores që e ka synuar
opozita dhe për të cilën janë

lutur hungarezët pro
demokracisë, por që askush
nuk e ka pritur derisa ndodhi”.
Marrëdhënia e tensionuar e
Hungarisë me disa vende të BE-
së nënkupton që anëtarët e
bllokut evropian e kanë shikuar
me vëmendje rezultatin e
zgjedhjeve, ashtu sikurse
Uashingtoni dhe Moska, meqë
dy vendet kanë lidhje të
ngushta me Orbanin, i cili ka
qenë në pushtet në 16 vjetët e
fundit. “Hungaria e ka zgjedhur
Evropën. Evropa e ka zgjedhur
gjithmonë Hungarinë. Shteti i
është kthyer rrugës evropiane”,
ka thënë presidentja e
Komisionit Evropian, Ursula
von der Leyen, pas humbjes së
Orbanit.
Presidenti ukrainas Volodymyr
Zelensky e ka uruar Magyarin
për “fitoren bindëse” dhe ka
thënë përmes një postimi në
Telegram se “është e
rëndësishme kur fiton qasja
konstruktive”.
Duke qenë anëtare e BE-së,
qeveria hungareze, në krye me
Orbanin, ka arritur t’i bllokojë
disa pako sanksionesh kundër
Rusisë për luftën e nisur në

Ukrainë më 2022, si dhe e ka
bllokuar me raste edhe
mbështetjen financiare të
bllokut evropian për Kievin.
Së fundmi, ai e ka bllokuar një
kredi prej 90 miliardë eurosh
për Kievin për periudhën
2026-2027, ndonëse për të
patën arritur pajtueshmëri
liderët e tjerë në dhjetor të vitit
2025.
Presidenti francez Emmanuel
Macron e ka uruar Magyarin
për fitoren, duke thënë se
“Franca përshëndet fitoren e
pjesëmarrjes demokratike,
lidhjen e popullit hungarez me
vlerat e Bashkimit Evropian
dhe për Hungarinë në Evropë”.
“Së bashku, le të avancojmë
për një Evropë më sovrane, për
siguri në kontinentin tonë, dhe
për demokracinë”.
Fokusi primar i Magyarit në
fushatën zgjedhore ka qenë te
çështjet e brendshme,
sidomos në fushatën kundër
korrupsionit.
Në një intervistë për Radion
Evropa e Lirë, në tetor të vitit
2025, ai ka sinjalizuar që do të
ketë kujdes sa i përket politikës
së jashtme. Sipas tij, Hungaria
nuk do të mund t’i ndalojë
shpejt importet e naftës së
papërpunuar nga Rusia,
pavarësisht presionit të BE-së
që Hungaria dhe Sllovakia
fqinje të jenë në linjë me hapat
e ndërmarrë nga vendet e tjera
anëtare për t’i ndërprerë të
gjitha lidhjet energjetike me
Moskën deri në vitin 2027.
Aktualisht, Hungaria importon
prej Rusisë rreth 95 për qind të
gazit natyror që i duhet, derisa
në gjysmën e parë të vitit 2025,
rreth 92 për qind të importeve
të naftës i ka siguruar nga po
ky vend.

SI U KOMENTUA FITORJA E MAGYARIT 
NË ZGJEDHJET E HUNGARISË

VANCE: TOPI ËSHTË NË FUSHËN E TEHERANIT
PAS ‘PËRPARIMIT’ NË BISEDIME

UASHINGTON, 14 PRILL -
Zëvendëspresidenti i Shteteve të
Bashkuara, JD Vance, tha se topi
tani është në fushën e Iranit, pasi
bisedimet për paqe, fundjavën e
kaluar në Islamabad, shënuan
“shumë përparim”. Duke folur në
një intervistë për Fox News, Vance
tha se gjatë bisedimeve të paqes,
të cilat zgjatën rreth 20 orë, “ne, në
fakt, e bëmë shumë të qartë se
cilat ishin vijat tona të kuqe”. “Unë
me të vërtetë mendoj se topi
është në fushën e Iranit, sepse ne
kemi vënë shumëçka në tryezë”,
tha Vance. 
Ai shtoi se gjatë bisedimeve u bë e
qartë se presidenti i ShBA-së,
Donald Trump, nuk ka

fleksibilitet në lidhje me
uraniumin e pasuruar të Iranit, të
cilin Uashingtoni duhet ta ketë,
dhe mekanizmin e verifikimit që
do të siguronte që Teherani të
mos zhvillonte armë bërthamore
në të ardhmen. “Është një gjë për
iranianët të thonë se nuk do të
kenë armë bërthamore, është një
gjë tjetër për ne të vendosim
mekanizmin për të siguruar që
kjo nuk do të ndodhë”, tha Vance.
Vance, po ashtu, akuzoi qeverinë
iraniane për përfshirje në një “akt
terrorizmi ekonomik”, duke
bllokuar trafikun përmes
Ngushticës së Hormuzit.
Nëse iranianët “angazhohen në
terrorizëm ekonomik”, ShBA-ja

do t’i përmbahet parimit se “asnjë
anije iraniane nuk do të dalë”.
Nga 13 prilli ShBA-ja nisi
zbatimin e një bllokade detare
ndaj anijeve që hyjnë në portet
dhe zonat bregdetare të Iranit,
pasi bisedimet e javës së kaluar
për paqe nuk prodhuan rezultate
konkrete.
Anijet që shfrytëzojnë Ngushticën
e Hormuzit për në dhe nga portet
joiraniane nuk do të pengohen,
tha ushtria amerikane.
Ky veprim shihet si përpjekja e
fundit e presidentit Trump për ta
detyruar Iranin të bëjë lëshime.
Dy vendet dhe Izraeli, nga 9 prilli,
janë në armëpushim dyjavor, pas
gati gjashtë javësh luftime.

Prishtinë, 14 prill - Këshilli
Gjyqësor i Kosovës (KGjK) ka
dështuar sërish të hënën ta
zgjedhë kryesuesin e ri për
shkak të mungesës së
kuorumit.
Këshilli Gjyqësor i Kosovës
(KGJK) më 12 mars shpalli
konkurs për kryesues të ri, i cili

ishte i hapur deri më 26 mars
2026. 
Dy gjyqtarët që po kandidojnë
për pozitën e të parit të Këshillit
Gjyqësor janë anëtarë të këtij
institucioni. 
Thaqi është gjyqtar në Gjykatën
Supreme, kurse Bislimaj gjyqtar
në Gjykatën e Apelit.

Sipas Rregullores mbi
Organizimin dhe Veprimtarinë
e Këshillit Gjyqësor të Kosovës,
në pikën 6 përcaktohet se
“Pozita e kryesuesit dhe
zëvendëskryesuesit duhet të
plotësohet brenda tridhjetë (30)
ditëve, prej ditës që këto pozita
mbeten të lira”.

Në mungesë kuorumi, dështon sërish zgjedhja e kryesuesit të ri të KGjK-së

PROJEKTLIGJI PËR BYRONË MIRATOHET 
NË KOMISIONIN PËR LEGJISLACION, 

OPOZITA JEP KRITIKA

PRISHTINË, 14 PRILL - Ish-
deputeti Burim Ramadani ka
thënë se në Kosovë nuk ka
opozitë të strukturuar. Sipas
tij, ka parti që nuk janë në
pushtet, por ato assesi nuk
kanë arritur ta gjejnë gjuhën
e përbashkët dhe as qëllimet
e përbashkëta.
Ramadani ka theksuar se që
nga zgjedhjet e 9 shkurtit
2025, partitë jopushtetare
nuk kanë arritur të ndërtojnë
koncept e platformë të
përbashkët. “Kështu, nuk i
kanë dhënë qytetarëve një

alternativë, nuk i kanë dhënë
qytetarëve besimin se ato
mund të ndërrojnë pushtetin
tashmë shumëvjeçar të LV-
së. Në vend se të ndërtojnë
qasje të përbashkët, partitë
jopushtetare kanë vazhduar
të shohin vetëm veten në
mënyrë të ndarë dhe nuk
kanë dhënë opsion tjetër
qeverisës e institucional. Në
periudhën e fundit, kanë
ndodhur disa takime të
ndara midis LV-së dhe PDK-
së e LDK-së për çështjen e
presidentit. Uroj që këto

takime të nxjerrin ‘tymin e
bardhë’ më në fund, me
qëllimin që Kosova të mos
shkojë edhe njëherë në
zgjedhje. Pasi që këto parti
jopushtetare kanë filluar
diskutimet me LV-në për
presidentin, besoj se do të
ishte mirë që këto negociata
të dalin ë suksesshme. Në të
kundërtën, besimi qytetar do
të tronditej edhe më shumë
dhe kjo do të çon tek një
apati politike qytetare”, ka
shkruar Ramadani në
“Facebook”.

Ramadani: Në Kosovë nuk ka opozitë të strukturuar

Faton DËRMAKU

PRISHTINË, 14 PRILL - Komisioni
për Legjislacion, Mandate,
Imunitete, Rregulloren e
Kuvendit dhe Mbikëqyrjen e
Agjencisë Kundër Korrupsionit
ka miratuar në lexim të parë
Projektligjin për Byronë për
Konfiskimin dhe Sekuestrimin e
Pasurisë së Pajustifikueshme,
duke i hapur rrugë procedimit
të mëtejmë në Kuvendin e
Republikës së Kosovës.
Para anëtarëve të Komisionit
për Legjislacion,
zëvendëskryeministrja dhe
Ministrja e Drejtësisë, Donika
Gërvalla, theksoi rëndësinë e
këtij projektligji si një ndër
mekanizmat kyç në luftën
kundër korrupsionit dhe
forcimin e sundimit të ligjit.
“Përmes këtij projektligji
vendosim një standard të qartë
dhe të pakontestueshëm që nuk
do të ketë tolerancë ndaj
pasurisë së fituar në mënyrë të
paligjshme e të
pajustifikueshme, ndërsa
qeverisja e përgjegjshme dhe
transparenca nuk janë
opsionale, por detyrë
shtetërore. Byroja shtetërore
është garanci e pa kompromis
për drejtësi, integritet dhe
besim të pakushtëzuar të çdo
qytetari të Republikës së
Kosovës”, tha ministrja Gërvalla.
Më tutje ajo potencoi që ky ligj
shkon përtej një mandati
qeveritar dhe përtej një partie

politike andaj, sipas saj, është e
rëndësishme që deputetët e
Kuvendit ta miratojnë atë si
garanci e prekshme për
qytetarët dhe reformën në
drejtësi.
Ministrja Gërvalla, po ashtu,
sqaroi gjithashtu rolin dhe
funksionimin e Byrosë, duke
theksuar se ajo nuk merr
vendime për konfiskim. “Byroja
nuk konfiskon. Ajo mbledh,
verifikon dhe analizon
informacionin, ndërsa vendimi
për konfiskim merret nga
gjykata. Procedurat iniciohen
mbi bazë të informatave të
besueshme dhe fokusi është te
mospërputhjet substanciale
financiare”, u shpreh ajo. Sipas
ministres Gërvalla, ky projektligj
garanton të drejtat e palëve në

çdo fazë të procedurës,
përfshirë qasjen në
dokumentacion, të drejtën për
t’u dëgjuar, përfaqësimin dhe
mjetet juridike.
Në fund Gërvalla u ka bërë
thirrje anëtarëve të Komisionit
dhe deputetëve që të
mbështesin këtë projektligj në
fazat e mëtejme. “Çdo pasuri e
pajustifikueshme, e krijuar në
mospërputhje me të ardhurat e
ligjshme, përmes mekanizmave
kushtetues dhe ligjor do të
rikthehet te shteti dhe qytetarët.
Ky projektligj vendos një
standard të qartë se nuk do të
ketë tolerancë ndaj pasurisë së
fituar në mënyrë të paligjshme”,
përfundoi ajo.
Kryetari i Komisionit për
Legjislacion, Përparim Gruda,

ngriti shqetësime për mungesën
e konsultimit publik dhe për
shtrirjen kohore të ligjit.
E pyetur për mungesën e
konsultimit publik, Gërvalla tha
se një gjë e tillë nuk ishte
konsideruar e nevojshme në këtë
fazë. “Kemi marrë
rekomandimin nga
departamenti ligjor tek ne, por
edhe nga ZKM që nuk është i
nevojshëm diskutimi i serishëm
publik”, tha ajo.
Pas ezaurimit të debatit,
komisioni me shumicë votash e
miratoi Projektligjin për Byronë
për Konfiskimin dhe
Sekuestrimin e Pasurisë së
Pajustifikueshme, i cili do të
shqyrtohet në lexim të parë në
një nga seancat plenare të
Kuvendit të Republikës së
Kosovës.

Tahiri thotë se
Projektligji për Byronë

bie ndesh me vendimet
e Gjykatës Kushtetuese

Kryetari i grupit parlamentar i
AAK-së, Besnik Tahiri, gjatë
shqyrtimit ka ngritur tri
çështje kryesore që bien ndesh
me vendimet e Gjykatës
Kushtetuese në lidhje me ketë
projektligj: 1. Projektligji nuk i
është nënshtruar konsultimit
publik, gjë që është obligative
sipas Rregullores së Punës së
Qeverisë (Neni 49). 2. Byrosë
dhe Drejtorit të saj, në
kundërshtim me aktgjykimin e
Gjykatës Kushtetuese dhe
standardet tjera kushtetuese, i
jepet e drejta për të rregulluar
procedurat e verifikimit me
akte nënligjore, në vend që
këto të përcaktohen në vetë
ligjin. 3. Parashikimi i
retroaktivitetit bie ndesh me
disa ligje në fuqi”, ka shkruar
Tahiri në “Facebook”. Në
përfundim Tahiri ka theksuar
se ky projektligj nuk duhet të
krijojë një strukturë paralele
institucionale apo një “tigër
prej letre”, por një institucion
të mirëfilltë të drejtësisë dhe jo
të partisë. “Sot është një parti
në pushtet, nesër mund të jetë
një tjetër; prandaj
institucionet duhet të jenë në
shërbim të shtetit dhe
qytetarëve, jo të subjekteve
politike”, ka shkruar Tahiri.

PRISHTINË, 14 PRILL - Në vitin
2013, derisa Evropa shihte
zgjerim dhe stabilitet, Kosova
dhe Serbia nënshkruan
marrëveshjen e parë për
normalizimin e marrëdhënieve
në Bruksel. Pas viteve të
tensioneve dhe dhimbjes së
pasluftës, fqinjët dukeshin gati
për një kapitull të ri, të
pazakontë për historinë e
rajonit.
Marrëveshja e Brukselit u
nënshkrua më 19 prill të atij viti
nga kryeministrat e atëhershëm
të të dyja vendeve, Hashim
Thaçi dhe Ivica Daçiq. Ajo pasoi
pas muaj negociatash intensive,
të ndërmjetësuara nga shefja e
politikës së jashtme e BE-së,
Catherine Ashton. “Dua t’i
përgëzoj për vendosmërinë
gjatë këtyre muajve dhe për
guximin që kanë treguar. Është
shumë e rëndësishme që ajo që
po shohim tani, është një hap
larg nga e kaluara dhe për të
dyja vendet, një hap më afër

Evropës”, tha atëkohë Ashton.
Goxha premtuese për dy vende
që anëtarësimin në Bashkimin
Evropian e kanë synim strategjik
- të paktën në fjalë. Kjo u
pasqyrua qartë edhe nga të dy
kryeministrat - me Thaçin që
vuri theksin te potenciali i
marrëveshjes. “Kjo marrëveshje
sot paraqet fillimin e një epoke
të re - atë të pajtimit dhe
bashkëpunimit ndërshtetëror.
Kjo marrëveshje do të na
ndihmojë në shërimin e plagëve
të rënda të së kaluarës, nëse
kemi urtësinë dhe mençurinë
për ta zbatuar në praktikë”, tha
Thaçi në atë kohë.
Përtej shpresës së krijuar tash e
13 vjet, zhvillimet në terren
tregojnë se pjesa më e madhe e
kësaj urtësie dhe mençurie
mbetet për t’u dëshmuar.
Edhe pse udhëheqësit në
Kosovë, Serbi dhe Bashkimin
Evropian kanë ndryshuar ndër
vite, përparimi në pikën kyçe të
marrëveshjes - krijimin e

Asociacionit të Komunave me
Shumicë Serbe në Kosovë - ka
mbetur i kufizuar, pasi Gjykata
Kushtetuese e Kosovës ka gjetur
mospërputhje me Kushtetutën
në disa parime. Ndonëse ka lënë
hapësirë për harmonizim, në
Prishtinë ka pasur rezerva të
vazhdueshme, për shkak të, siç
është thënë, ndikimit të
mundshëm të Asociacionit në
funksionalitetin e shtetit, ndërsa
Brukseli dhe Beogradi kanë
këmbëngulur në themelimin e
tij.
Pavarësisht prej dhjetëra
takimeve, një draft-statuti
evropian dhe një marrëveshjeje
të re pas dhjetë vjetësh, procesi
ka mbetur në vendnumëro.
Serbia ka më shumë se një vit që
përballet me protesta
antiqeveritare, ndërsa Kosova
me përçarje politike, që për
muaj të tërë e kanë lënë pa
Kuvend funksional dhe me
qeveri në detyrë. Në këto
rrethana ka munguar edhe
kontakti i drejtpërdrejtë në nivel
të lartë - një takim i tillë mes
udhëheqësve të dy vendeve,
Albin Kurtit në Kosovë dhe
Aleksandar Vuçiqit në Serbi, nuk
është zhvilluar që nga shtatori i
vitit 2023.
Nga këndvështrimi i ish-
diplomatit austriakWolfgang
Petritsch, ky bllokim i procesit të
Brukselit mbart pasoja më të
menjëhershme për Kosovën
sesa për Serbinë.
Duke folur për programin

“Expose” të Radios Evropa e
Lirë, ai vlerëson se Kosova
paguan çmim në siguri, në
stabilitet dhe në orientimin e saj
drejt së ardhmes, derisa
politikat e saj mbeten kryesisht
të brendshme dhe jo të
përshtatura mjaftueshëm në
kontekstin më të gjerë evropian
dhe gjeopolitik. “Sa herë që jam
në Prishtinë ose flas me njerëzit
atje, më krijohet përshtypja se
ekziston vetëm Kosova dhe
asgjë tjetër. Kjo është një qasje
krejtësisht e gabuar. Zoti Kurti
ka cilësi të dukshme, por nëse
nuk kupton se duhet të veprojë
si pjesë e një ekipi - si brenda
vendit, ashtu edhe në arenën
evropiane - gjërat nuk do të
shkojnë mirë për zhvillimin e
Kosovës”, thotë Petritsch.
Radio Evropa e Lirë pyeti
Qeverinë e Kosovës nëse është e
hapur për një fazë të re të
dialogut me Serbinë dhe për
mënyrën se si planifikon ta
shmangë ngecjen, por nuk mori
përgjigje.
Gjatë prezantimit të kabinetit të
ri qeveritar, muajin e kaluar
Kurti tha se qeveria e tij do ta
ndjekë normalizimin e
marrëdhënieve me Serbinë
përmes një dialogu konstruktiv
dhe kreativ. “Siç kemi vepruar
në katër vjetët e kaluar,
normalizimi është çështje e
rregullimit të marrëdhënieve
mes dy shteteve, pra si raport
bilateral e i jashtëm, e jo
ndërhyrje apo përzierje në

çështje të brendshme”, tha Kurti
më 11 shkurt.
Në Këshillin e Sigurimit të OKB-
së, përfaqësuesja amerikane
deklaroi këtë javë se presidenti
Donald Trump pret angazhim të
qartë nga Kosova dhe Serbia për
të punuar së bashku, për t’i ulur
tensionet dhe për t’u rikthyer në
një dialog real, jo vetëm
deklarativ. Sipas Tammy Bruce,
ShBA-ja do të punojë nga afër
vetëm me liderë që “shohin nga
e ardhmja, e jo kah e kaluara”.
Për Petritschin hapi i parë duhet
të vijë nga Prishtina, e cila duhet
t’u ofrojë serbëve përgjegjësi
konkrete kulturore, gjuhësore
dhe administrative, sipas
Marrëveshjes së Brukselit. Kjo
do të sinjalizonte, sipas tij, një
qasje të re bashkëpunuese dhe
do ta krijonte mundësinë për
një marrëdhënie të vërtetë me
përfaqësuesit serbë. Edhe nëse
Serbia do ta kundërshtonte, do
të dilte ajo si bllokuese e
procesit.
Petritsch vë në dukje se
garancitë nga Brukseli janë
thelbësore në këtë drejtim. “Ka
qenë e qartë që nga fillimi se
evropianët nuk do të lejojnë
krijimin e një tjetër Republike
Sërpska. Kemi paguar një çmim
të lartë për të në Bosnjë-
Hercegovinë dhe nuk duam që
ajo të përsëritet në Kosovë.
Andaj, qartazi, bëhet fjalë për
çështje kulturore, gjuhësore dhe
administrative që duhet të
zgjidhen”, thotë Petritsch.

KOSOVA MES VETËKËNAQËSISË
DHE RREZIKUT REAL

Me dy konflikte që po përshpejtojnë historinë -
njëri në Ukrainë, tjetri në Iran, Kosova dhe
Serbia duket se bëjnë sehir. Trembëdhjetë vjet
për të zbatuar një marrëveshje me 15 pika për
normalizimin e marrëdhënieve nuk mjaftuan,
edhe pse pritej pajtim dhe bashkëpunim. Ish-
diplomati austriak Wolfgang Petritsch
paralajmëron se Kosova rrezikon nga status
quo-ja dhe duhet të veprojë, pasi shtetet e
brishta janë më të ekspozuara ndaj krizave

FLORIN KRASNIQI I BASHKOHET PSD-së,
DREJTON AKUZA PËR KURTIN: 

TASH E SHOHIM QYSH BËHET LOJA

PRISHTINË, 14 PRILL - Komisioni
për Punë të Jashtme dhe
Diasporë, nën drejtimin e
kryetares Arbëreshë Kryeziu
Hyseni, mbajti të martën
mbledhjen e rregullt. Gjatë kësaj
mbledhjeje u shqyrtua
Projektligji për ratifikimin e
Marrëveshjes për anëtarësimin
e Republikës së Kosovës në

Bordin e Paqes, të cilën anëtarët
e komisionit e përkrahën në
parim. 
Gjatë diskutimeve komisioni
vlerësoi se pika 2 e nenit 2 të
kësaj marrëveshjeje duhet
riformuluar dhe analizuar më në
hollësi. 
Andaj lidhur me këtë u vendos
që të formohet një grup punues,

i cili do ta hartojë raportin me
rekomandime dhe komisionit
t’ia paraqesë në mbledhjen e
radhës.
Komisioni vendosi që grupi
punues të kryesohet nga
kryetarja e komisionit, Arbëreshë
Kryeziu Hyseni, ndërkaq,
anëtarë të jenë deputetët Enver
Hoxhaj e Bahrim Shabani.

Marrëveshja për Bordin e Paqes duhet të analizohet
më hollësisht, thotë Komisioni për Punë të Jashtme

PRISHTINË, 14 PRILL - Florin
Krasniqi, ish-deputet i
Lëvizjes Vetëvendosje, ka bërë
me dije se tash do të jetë pjesë
e Partisë Socialdemokrate
(PSD). Kështu tha Krasniqi në
“Debat Plus”, në RTV
Dukagjini, kur u pyet nga
moderatori i emisionit Ermail
Panduri, “pra, i bashkoheni
PSD-së”. “Tash jam pjesë e
lojës, brenda në fushë, dhe
tash e shohin qysh bëhet loja.
Me prezencën e
Socialdemokratëve, do të
ndërrohet loja, dhe jo veç me
PSD-në. Të gjithë që besojnë
përnjëmend”, tha Krasniqi.
Krasniqi ka thënë se gjatë
kohës sa ka qenë pjesë e
Lëvizjes Vetëvendosje, ka
qenë financues i asaj që ai e
ka cilësuar si “burim të së
keqes”, duke iu referuar, sipas
tij, aktiviteteve që ndërlidhen
me fushatat e linçimeve dhe
ofendimeve në rrjete sociale.
Ai ka shtuar se, sipas tij, ka
kontribuar edhe në pajisjen
dhe krijimin e hapësirave ku,
siç pretendon ai, janë
zhvilluar aktivitete të tilla. “Ia
kam sjellë krejt kompjuterët, i
kam ble dhe kam krijuar atë
dhomën e madhe ku janë ulur
me dhjetëra të rinj. Kanë

filluar me ofendime, me i fye
njerëzit mbi baza personale”,
është shprehur ai, duke shtuar
se më pas ka ndier “njëfarë
çlirimi personal” kur vetë

është bërë objekt i kritikave
dhe ofendimeve.
Në vijim Krasniqi ka
pretenduar se ideatorë të këtij
mekanizmi, sipas tij, kanë

qenë individë të lidhur me
grupe nga Shqipëria, duke
përmendur disa emra
konkretë. “Kryesisht grupi i
Shqipërisë, Dejona, Elvis

Hoxha, Bojkeni… këta kanë
qenë si ideatorët. E kanë ditë
çfarë ndikimi ka për të pasur
kjo formë agresive në publik”,
ka deklaruar ai.

Radio Evropa e Lirë pyeti
Bashkimin Evropian nëse ka
përpjekje për një fazë të re të
dialogut, por nuk mori përgjigje.
Këtë javë, por edhe muajin e
kaluar, i dërguari i posaçëm i
BE-së për dialogun Kosovë-
Serbi, Peter Sorensen, zhvilloi
disa vizita në Kosovë dhe në
Serbi, ku theksoi rëndësinë e
çuarjes përpara të procesit. Në
mars ai u prit edhe nga zyrtarë
të Departamentit amerikan të
Shtetit në Uashington, me të
cilët tha se ka siguruar
harmonizim për hapat e
ardhshëm në dialog, por nuk
dha më shumë hollësi.
Rikard Jozwiak, redaktor për
çështjet evropiane i Radios
Evropa e Lirë, thotë se BE-ja po
bën përpjekje aktive për një
takim të ri mes Kurtit dhe
Vuçiqit, i cili pritet të mbahet në
fund të pranverës, por data e
saktë dhe realizimi i tij do të

varen nga zhvillimet në terren.
“Nuk ka pasur kurrë më shumë
optimizëm për një takim mes dy
liderëve që kur Kaja Kallas ka
marrë detyrën si shefe e
politikës së jashtme të BE-së.
Kjo shihet si mundësia më e
mirë në gati një vit e gjysmë që
një takim i tillë të ndodhë. Kur
saktësisht, nuk dihet, por
shpresat janë për diku rreth
majit ose qershorit”, thotë
Jozwiak për Exoposenë.
Megjithatë, ai është pesimist për
ndonjë përparim thelbësor apo
avancim drejt anëtarësimit në
BE në një të ardhme të afërt
sepse, siç thotë, udhëheqësit në
Prishtinë dhe Beograd
përfitojnë në politikat e
brendshme duke mbajtur
qëndrim më të ashpër ndaj
Brukselit, dhe ata nuk presin
përfitime konkrete nga BE-ja
gjatë karrierave të tyre politike.
“Procesi i integrimit kërkon

kohë. E shohim sa gjatë i është
dashur Malit të Zi, që nuk ka
probleme dypalëshe si këto dy
vende. Shohim se sa e bllokuar
është Maqedonia e Veriut.
Shohim se sa e bllokuar është
Bosnja. Ndaj premtimi i BE-së,
që ishte shumë i fortë në vitin
2013, e madje edhe nga viti 2011
kur nisën negociatat midis
Kosovës dhe Serbisë, nuk e ka
më atë peshë. Sa vende janë
anëtarësuar në BE që nga viti
2011? Vetëm Kroacia, e cila ishte
në rrugë drejt anëtarësimit”,
kujton Jozwiak.
Ai paralajmëron se kjo status
quo mes Kosovës dhe Serbisë
është e rrezikshme, por shton se
Evropa është bërë indiferente
ndaj këtij rreziku, ndërsa
udhëheqësit në Prishtinë dhe në
Beograd kanë mësuar të jetojnë
me të, madje edhe të përfitojnë
prej tij.
Të njëjtin shqetësim ndan edhe

Petritsch, por ai nënvizon
rëndësinë që Kosova të veprojë
me urgjencë.
Në një botë gjithnjë e më të
paqëndrueshme, shtetet e vogla
dhe politikisht të brishta janë “të
parat që bien” kur shpërthejnë
kriza, thotë ai.
Me pasiguritë mbi rolin e
NATO-s dhe të ardhmen e
angazhimit amerikan, Petritsch
paralajmëron se Kosova “nuk
mund të lejojë status quo”. Sipas
tij, përparimi në zbatimin e
Marrëveshjes së Brukselit nuk
është thjesht një detaj teknik,
por një kusht thelbësor për
stabilizimin e vet ekzistencës së
Republikës së Kosovës. “Kosova
në vitin 1999 ishte i vetmi vend
në histori që u çlirua nga një
aleancë që mori armët. Dhe kjo,
sipas meje, i vendos një
përgjegjësi të veçantë asaj: të
veprojë me maturi, të
bashkëpunojë, të bëjë atë që

është e nevojshme dhe të shkojë
një hap më tej, për t’u bërë pjesë
e familjes së shteteve
evropiane”, thotë Petritsch.
Kosova, e cila ende nuk njihet
nga pesë vende të Bashkimit
Evropian, është vendi i vetëm në
rajonin e Ballkanit Perëndimor
që nuk ka status kandidati për
anëtarësim në këtë bllok.
Serbia, e cila deri vonë
konsiderohej lidere në procesin
e pranimit në Bruksel, nuk ka
hapur asnjë kapitull
negociatash që nga viti 2021 për
shkak të refuzimit për t’u
përshtatur me politikën e
jashtme të BE-së. Sipas
Jozwiakut, i gjithë Ballkani
Perëndimor zë tani një vend të
ulët në agjendën e BE-së - është
i rëndësishëm, por dukshëm në
hije nga luftërat në Ukrainë dhe
në Iran... derisa ndonjë krizë
serioze të mos provokojë
vëmendje.



06 AKTUALEE MËRKURË, 15 PRILL 2026

GJILAN, 14 PRILL - Qytetari
Faton Tahiri është nderuar
me një mirënjohje për
aktin heroik në shpëtimin e
një gruaje e cila disa ditë
më parë ka rënë me veturë

në liqenin e Livoqit. Në
shenjë falënderimi për
reagimin e tij të shpejtë,
duke vënë jetën në rrezik,
kryetari i komunës së
Gjilanit, Alban Hyseni, i ka

dhënë mirënjohje për
trimërinë që ka treguar.
“Fatoni është shembulli i
qytetarit që na bën krenarë
të gjithëve. Veprime të tilla
humane janë dëshmia më e

mirë e solidaritetit që na
bashkon në momente të
vështira. Mirënjohje dhe
respekt i pafund”, ka
shkruar Hyseni në
“Facebook”.

Faton Tahiri nderohet me mirënjohje për aktin heroik në liqenin e Livoqit

PRISHTINË, 14 PRILL - Ministria e
Industrisë, Ndërmarrësisë,
Tregtisë dhe Inovacionit
(MINTI), pas ankesave të
pranuara nga konsumatorët, ka
shtuar aktivitetet në terren
përmes Komisionit Verifikues
për njehsorët elektrikë.
Gjatë verifikimeve të realizuara
në laboratorin e Agjencisë së
Metrologjisë është konstatuar
se nga ana e KEDS-it nuk është
respektuar afati i vlefshmërisë
së njehsorëve elektrikë. Në
bazë të këtyre gjetjeve,
Inspektorati Qendror i
Mbikëqyrjes së Tregut, duke u
mbështetur në Ligjin për
Metrologji (neni 46, paragrafi
1.3, nënparagrafi 1.3.2), ka
shqiptuar gjoba në vlerë prej 1

500 deri në 5 000 euro për
secilin njehsor me afat të
skaduar të vlefshmërisë.
MINTI ka njoftuar se mbetet e
përkushtuar për mbrojtjen e të
drejtave të konsumatorëve dhe
trajtimin me prioritet të çdo
ankese të adresuar në
Departamentin për Mbrojtjen e
Konsumatorëve.
“Me qëllim të lehtësimit të
raportimit të parregullsive në
treg, nga sot është
funksionalizuar edhe një
numër mobil për pranimin e
ankesave. Qytetarët mund të
adresojnë ankesat e tyre në çdo
kohë, përfshirë ditët e vikendit
dhe festat, edhe përmes
platformës Viber”, ka njoftuar
MINTI.

MINTI SHQIPTON GJOBA NDAJ KEDS-it PËR
NJEHSORËT ME AFAT TË SKADUAR TË VERIFIKIMIT

Prishtinë, 14 prill - Ka filluar
punëtoria e Gjykatës Supreme
me pjesëmarrjen e gjyqtarëve
të saj, me fokus në avancimin
e praktikës gjyqësore dhe
forcimin e konsistencës në
vendimmarrje. 
Një ndër pikat kryesore të
agjendës është draftimi i
Rregullores së Punës së
Gjykatës Supreme me qëllim
përmirësimin e funksionimit
të brendshëm dhe rritjen e
efikasitetit. 
Në vijim të punëtorisë pritet
të diskutohet mbi çështje
civile, përfshirë draftin e
mendimit juridik për lejimin e
udhëtimit të fëmijëve, çështjet
e pasaportave dhe pëlqimit si
dhe kompetencën gjyqësore
në rastet me element të huaj.
Diskutimet mbi çështjet

penale do të kenë theks të
veçantë në paraburgimet dhe
praktikën gjyqësore përkatëse.
Gjyqtarët e Gjykatës Supreme
do t’i shqyrtojnë dhe
analizojnë kërkesat për
dhënie të mendimeve

juridike në çështje civile dhe
penale.
Punëtoria dyditore pritet të
përmbyllet me diskutime mbi
praktikën gjyqësore dhe
unifikimin e saj, me qëllim
sigurimin e zbatimit të
njëtrajtshëm të ligjit.

MBAHET PUNËTORIA E
GJYKATËS SUPREME MBI

ÇËSHTJET CIVILE, PENALE DHE
PRAKTIKËN GJYQËSORE

ISH-KRYEBASHKIAKU
I NJU-JORKUT

REGJISTROHET SI
BANOR I TIRANËS

Tiranë, 14 prill - Kryetari i
BDI-së, Ali Ahmeti, ka takuar
të martën në Tiranë
kryeministrin e Shqipërisë,
Edi Rama, me të cilin ka
biseduar për çështje me
interes të përbashkët, me
fokus në forcimin e
bashkëpunimit ndërshqiptar,

ruajtjen e vlerave tona
kombëtare dhe avancimin e
perspektivës evropiane të
rajonit. “Si gjithmonë,
kënaqësi e veçantë, takimi me
Kryeministrin e Shqipërisë,
mikun tim, Edi Rama. Bisedë
e hapur për çështje me interes
të përbashkët, me fokus në

forcimin e bashkëpunimit
ndërshqiptar, ruajtjen e
vlerave tona kombëtare dhe
avancimin e perspektivës
evropiane të rajonit. Me
përkushtim për unitet,
zhvillim dhe të ardhmen tonë
të përbashkët!”, ka shkruar
Ahmeti në “Facebook”.

Ahmeti takon Ramën, flasin për forcimin e bashkëpunimit ndërshqiptar

TIRANË, 14 PRILL - Ish-
kryebashkiaku i Nju-Jorkut,
Eric Adams, tani është shtetas
i shtetit të Shqipërisë. Pak ditë
më parë Adams mori
nënshtetësinë shqiptare,
ndërsa tani ka kryer
procedurat e regjistrimit si
rezident i kryeqytetit të
Tiranës.
Lajmin e ka bërë me dije Kreu
i Njësisë Nr. 2, Florian Pullazi,
i cili ka publikuar pamjet e
procedurës së regjistrimit të
tij si rezident i Tiranës. “Eric
Adams, banori më i ri i njësisë
nr. 2 në Tiranë! Me kënaqësi
mikprita sot në ambientet e
njësisë administrative nr. 2 në
Tiranë, ish-kryetarin e
bashkisë së Nju-Jorkut dhe
ish-senatorin e njohur, Eric
Adams. Eric Adams është një
mik i madh i shqiptarëve - sot,

shqiptar me pasaportë -
përveçse një politikan i
njohur për fokusin tek
çështjet e sigurisë publike, si
ish-kapiten i Departamentit
të Policisë së Nju-Jorkut. Siç e
thotë edhe vetë ai, marrja e
shtetësisë shqiptare është
edhe reflektim i lidhjes së
gjatë dhe të thellë mes qytetit
të Nju-Jorkut dhe komunitetit
shqiptar në ShBA. Kënaqësi
që, nga sot, e kemi banor të
njësisë nr. 2 në kryeqytet!”, ka
shkruar ai në “Facebook”.

PRISHTINË, 14 PRILL - Ish-
komandanti i Ushtrisë
Çlirimtare të Kosovës,
Rrustem Mustafa-Remi, ka
reaguar ashpër ndaj
qeverisjes aktuale në Kosovë,
duke theksuar se vendi ka
nevojë urgjente për
ndryshim në mënyrën e
udhëheqjes. Ai ka kritikuar
mungesën e efikasitetit dhe
vizionit në qeverisje, duke
theksuar se kjo situatë po

pengon zhvillimin e vendit.
“Kosova nuk ka më hapësirë
për një qeverisje që vuan nga
plogështia dhe mungesa e
vizionit kreativ. Interesi
shoqëror kërkon largimin e
individëve pa kompetencë
që mbajnë peng zhvillimin”,
ka deklaruar Mustafa. Sipas
tij, një qeveri me numër të
madh zyrtarësh, por me pak
rezultate konkrete, përbën
barrë të rëndë për buxhetin e

shtetit. “Një qeveri e madhe
në numra, por e vogël në
punë, është barrë e rëndë
për buxhetin e shtetit; është
koha për një ekzekutiv
kompakt, llogaridhënës dhe
të dobishëm”, ka shtuar ai.
Në fund Mustafa ka bërë
thirrje për reformim të thellë
të ekzekutivit, duke kërkuar
një qeveri më funksionale
dhe më të përgjegjshme ndaj
qytetarëve.

Ish-komandanti i UÇK-së godet qeverisjen aktuale, kërkon largimin e Kurtit

PRISHTINË, 14 PRILL - Ministri i
Ministrisë për Punë, Familje
dhe Vlerat e Luftës Çlirimtare,
Andin Hoti, ka marrë vendim
për ndërmarrjen e masave të
menjëhershme dhe
emergjente me qëllim rritjen e
nivelit të sigurisë dhe shëndetit
në punë, me fokus të veçantë
në sektorët me rrezikshmëri të

lartë.
Me vendimin e nënshkruar nga
ministri Hoti, urdhërohet
Inspektorati Qendror i Punës të
hartojë një plan emergjent për
fillimin e menjëhershëm të një
aksioni të jashtëzakonshëm
kombëtar të inspektimeve.
Ky aksion do të zbatohet në të
gjithë territorin e Republikës së

Kosovës, me fokus të veçantë
në kantieret ndërtimore dhe
aktivitetet me rrezik të lartë.
Qëllimi i këtij aksioni është
rritja e nivelit të zbatimit të
legjislacionit në fuqi,
parandalimi i aksidenteve në
vendin e punës dhe mbrojtja e
jetës dhe shëndetit të
punëtorëve.

Ministri Hoti merr vendim për fillimin e menjëhershëm të
një aksioni të jashtëzakonshëm kombëtar të inspektimeve

Faton DËRMAKU

PRISHTINË, 14 PRILL - Kryeministri
Albin Kurti së bashku me
ushtruesen e detyrës së
presidentes, Albulena Haxhiu,
nënkryetarin e Kuvendit, Ardian
Gola, anëtarë të kabinetit
qeveritar dhe deputetë, me
rastin e shënimit të 14 Prillit,
Ditës Memoriale të të
Mbijetuarve të Dhunës Seksuale
nga lufta e fundit, kanë bërë
homazhe te memoriali
“Heroinat” në kryeqytet.
Në kuadër të këtyre homazhe u
tha se Qeveria e Republikës së
Kosovës shpreh solidaritetin e
plotë me të gjithë të mbijetuarit
e të mbijetuarat dhe angazhohet
për drejtësi, njohje dhe
mbështetje të vazhdueshme.
“Komisioni Qeveritar për
njohjen dhe verifikimin e
statusit të personave të dhunuar

gjatë luftës çlirimtare të Kosovës
është i angazhuar dhe i
përkushtuar që asnjë e
mbijetuar dhe i mbijetuar të
mos mbetet pa mundësinë për
ta kërkuar njohjen dhe
mbështetjen që meriton”, ka
njoftuar Qeveria e Kosovës.
Ndërkaq Haxhiu ka theksuar se
me guximin për të dëshmuar
dhe për të kërkuar drejtësi, ato e
ata janë shndërruar në zë të
fuqishëm të së vërtetës sonë
kolektive. “Republika jonë ka
detyrim moral, historik dhe
institucional që të mos ndalet
derisa secili autor i këtyre
krimeve të përballet me
drejtësinë. Shteti ynë do të
qëndrojë përherë në anën e së
vërtetës, dinjitetit dhe kujtesës
së tyre”, ka thënë Haxhiu.
Kryeministri Kurti mori pjesë
edhe në tryezën e organizuar në
shënim të 14 Prillit - Ditës
Memoriale të të Mbijetuarve të

Dhunës Seksuale nga lufta e
fundit në Kosovë.
Në fjalën hyrëse, kryeministri
Kurti tha se në një ditë kujtese e
përgjegjësie, më 14 prill,
nderojmë të gjitha ato gra dhe
ata burra që përjetuan dhunë
seksuale gjatë luftës në Kosovë,
një nga plagët më të rënda dhe
më të heshtura të luftës,
dhimbje kjo që për aq shumë

vjet u fsheh për shkak të frikës,
stigmatizimit dhe mungesës së
hapësirës për të folur.
“Komisioni Qeveritar për
Njohjen dhe Verifikimin e
Statusit ekziston pikërisht për
këtë qëllim, për të siguruar që
çdo i mbijetuar dhe e mbijetuar,
ta ketë mundësinë të njihet, të
dëgjohet dhe të trajtohet me
respektin që meriton. Që çdo e

mbijetuar të ketë një derë ku
mund të trokasë pa frikë, një
proces që garanton
konfidencialitet, dhe një shtet që
dëgjon seriozisht”, tha ai, duke
treguar se deri më tani janë 1925
raste që u është njohur statusi
nga Komisioni.
Më tej, kryeministri Kurti theksoi
se rrëfimet e të mbijetuarave dhe
të mbijetuarve të dhunës
seksuale gjatë luftës në Kosovë,
dëshmojnë se të gjitha plagët
kërkojnë edhe kujdes shoqëror
edhe drejtësi shtetërore, po
ashtu na përkujtojnë se
mbështetja ndaj të mbijetuarave
është obligim e detyrë e
përbashkët e të gjithë neve, e cila
kërkon përkushtim të
përhershëm. “Zëri i tyre është
thelbësor në proceset tona të
drejtësisë tranzicionale, që
njohin vuajtjet e së kaluarës dhe
inkurajojnë për shpresë drejt së
ardhmes”, tha ai.

KURTI DHE HAXHIU BËJNË HOMAZHE TE MEMORIALI “HEROINAT”
NË DITËN E TË MBIJETUARVE TË DHUNËS SEKSUALE 

PRISHTINË, 14 PRILL - Aeroporti
Ndërkombëtar i Prishtinës
“Adem Jashari” ka njoftuar për
disa përditësime në procedurat
e udhëtimit të cilat kanë hyrë
në fuqi nga 1 prilli 2026, duke
synuar lehtësimin dhe
përshpejtimin e procesit të
fluturimeve. Sipas njoftimit
zyrtar, udhëtarët këshillohen të
përdorin check-in online dhe ta
mbajnë kartën e imbarkimit në
celular ose të printuar, ndërsa
pasagjerët pa bagazh të
regjistruar mund të shkojnë

direkt në portën e nisjes.
Po ashtu, është theksuar se
pasagjerët duhet të jenë në
aeroport shumë më herët se
zakonisht, duke filluar nga 3
orë para orës së nisjes së
fluturimit për shkak të
procedurave të imbarkimit dhe
mbylljes së check-in-it.
“Aeroporti u bënë thirrje të
gjithë pasagjerëve që të jenë në
aeroport më herët dhe t’i
respektojnë oraret e
përcaktuara sipas politikave të
linjave ajrore”, thuhet në

njoftim.
Gjithashtu, autoritetet kanë
kërkuar që gjatë regjistrimit
online të plotësohen saktë të
dhënat personale dhe
dokumentet e udhëtimit, pasi
çdo gabim mund të shkaktojë
probleme gjatë procesit të
imbarkimit.
Udhëtarëve u rekomandohet të
informohen paraprakisht për
fluturimet e tyre dhe t’i ndjekin
udhëzimet e linjave ajrore për
një udhëtim më të shpejtë dhe
më të lehtë.

PROCEDURA TË REJA NË AEROPORTIN E PRISHTINËS PËR FLUTURIME,
UDHËTARËT KËSHILLOHEN TË PËRDORIN CHECK-in ONLINE

PRISHTINË, 14 PRILL - Një
delegacion i nivelit të lartë i
Bankës Qendrore të
Republikës së Kosovës (BQK),
i kryesuar nga guvernatori
Ahmet Ismaili, me
pjesëmarrjen e anëtares
Joekzekutive të Bordit Latifi-
Jashari, zëvendësguvernatori
Fusha, me bashkëpunëtorë,
po merr pjesë në Takimet
Pranverore 2026 të Fondit
Monetar Ndërkombëtar
(FMN) dhe Bankës Botërore
(BB), të cilat po mbahen në
Washington DC në Shtetet e
Bashkuara të Amerikës.
Në kuadër të këtyre takimeve,
përfaqësuesit e BQK-së do të
zhvillojnë takime me drejtues
dhe zyrtarë të lartë të FMN-së
dhe Bankës Botërore, me

fokus në zhvillimet më të
fundit makroekonomike dhe
financiare, perspektivën
ekonomike në kontekstin e
rrethanave aktuale globale, si
dhe ndikimet për stabilitetin
financiar dhe politikëbërjen.
Gjatë agjendës së Takimeve
Pranverore, që zhvillohen nga
13 deri më 18 prill,
guvernatori Ismaili, së
bashku me bashkëpunëtorët
e tij, do t’i paraqesë zhvillimet
kryesore në sektorin financiar
të Republikës së Kosovës,
prioritetet institucionale të
BQK-së, përparimin në
zbatimin e reformave,
rezultatet e arritura përmes
programeve të asistencës
teknike profesionale si dhe
projektet e ardhshme në

funksion të objektivave
strategjike të institucionit.
Në kuadër të kësaj vizite
zyrtare në Shtetet e Bashkuara
të Amerikës, delegacioni i
BQK-së do të zhvillojë
gjithashtu takime bilaterale
me drejtues të Thesarit
Amerikan, Korporatës
Financiare Ndërkombëtare
(IFC), si dhe me drejtues të
bankave qendrore dhe
institucioneve financiare
partnere, me synim forcimin e
mëtejmë të bashkëpunimit në
fusha me interes të
përbashkët. Delegacioni do të
marrë pjesë, po ashtu, në
aktivitete dhe takime
bilaterale që organizohen në
kuadër të Takimeve
Pranverore.

Takimet Pranverore të FMN-së
dhe Bankës Botërore
mbledhin së bashku
guvernatorë të bankave
qendrore, ministra të
financave dhe zhvillimit,
parlamentarë, drejtues të
sektorit privat, përfaqësues të

shoqërisë civile dhe
akademikë, për të diskutuar
çështje me rëndësi globale,
përfshirë perspektivën ekon-
omike botërore, zhvillimin
ekonomik, reduktimin e
varfërisë dhe forcimin e
qëndrueshmërisë ekonomike.

Delegacioni i BQK-së merr pjesë në Takimet Pranverore 2026 në Uashington 

BIZNESET KINEZE NË KOSOVË: 
PRANI NË LETRA, MUNGESË NË TERREN

PRISHTINË, 14 PRILL - Në një
treg të vogël si Kosova, me
rreth 1.5 milion banorë dhe
pa marrëdhënie diplomatike
me Kinën, prania e bizneseve
me kapital kinez duket
paradoksale: qindra të
regjistruara në letra, por
vetëm disa që funksionojnë
realisht.
Të dhënat e Agjencisë për
Regjistrimin e Bizneseve, e
cila funksionon në kuadër të
Ministrisë së Industrisë,
Ndërmarrësisë dhe Tregtisë,
tregojnë se nga viti 2000 deri
në vitin 2025 janë regjistruar
gjithsej 448 biznese me
origjinë kineze në Kosovë.
Megjithatë, vetëm 13 prej tyre
rezultojnë aktive, ndërsa 396
janë pasive dhe 39 janë shuar.
Kjo tablo ngre pikëpyetje jo
vetëm për efektivitetin e
këtyre investimeve, por edhe
për cilësinë e mbikëqyrjes
institucionale në vend.

Shifra të larta, aktivitet
i ulët

Bizneset me kapital kinez
janë përqendruar kryesisht
në sektorë si tregtia me
shumicë dhe pakicë,
gastronomia, akomodimi,
industria nxjerrëse (xehetaria
dhe gurthyesit), si dhe fusha
e informimit dhe
komunikimit.
Por, pjesa dërrmuese e tyre
mbeten vetëm në regjistra.
Bizneset e kategorizuara si
pasive nuk kanë përditësuar
të dhënat dhe nuk kanë
tërhequr certifikatën me
numër unik identifikues - një
tregues që, sipas njohësve të
ekonomisë, ngre dyshime për
funksionimin real të tyre.
Numri më i madh i
regjistrimeve është shënuar
në periudhën 2004-2009.
Pas kësaj kohe interesi ka
rënë ndjeshëm, ndërsa nga
viti 2011 e këndej janë
regjistruar mesatarisht vetëm
deri në tri biznese kineze në
vit.

Biznese “aktive” që
mezi gjenden

Një verifikim i Radios Evropa
e Lirë në terren nxjerr në pah
një realitet edhe më të
zbehtë. Nga 13 bizneset e
deklaruara si aktive, dhjetë
rezultuan të paqasshme në
telefon.
Vetëm tri prej tyre
konfirmuan se operojnë: një
restorant në Prishtinë, një
biznes për shitjen e pajisjeve
teknologjike dhe një
kompani në sektorin e
gurthyesit.
Vetë përfaqësuesit e këtyre
bizneseve, duke folur në
kushte anonimiteti,
theksojnë se bashkëpunimi
me aksionarë kinezë nuk është
pjesë e ndonjë strategjie të
gjerë investimi, por se lidhet
me iniciativa individuale.
Një bashkëpronar restoranti
thotë se ideja për biznesin
erdhi pas njohjes me një
aksionar kinez në Norvegji,
me synimin për ta sjellë
kuzhinën aziatike në Kosovë.
Një aksionar në sektorin e
teknologjisë tregon se kishte
bindur një investitor kinez të
bëhej ortak pas vizitave në Kinë.
Në Rahovec, ndërkaq, pritet ta
nisë operimin një kompani për
nxjerrjen e gurit si lëndë e parë për
mermer, me destinacion eksporti
drejt Kinës - një nga rastet e rralla
me orientim të qartë tregtar.

Mes interesit ekonomik dhe
ndikimit strategjik

Pavarësisht prej aktivitetit të
kufizuar, ekspertët
paralajmërojnë se prania kineze
nuk duhet parë vetëm përmes
shifrave aktuale.
Në nivel global, Kina ka ndërtuar
një strategji të zgjerimit ekonomik
përmes investimeve në
infrastrukturë, energji dhe tregje
të reja, veçanërisht përmes
nismave si “Brezi dhe Rruga”.
Sipas ekspertëve, Kina, përmes
investimeve të këtij lloji, synon jo

vetëm përfitime tregtare, por edhe
shtrirjen e ndikimit të saj politik
dhe strategjik.
Ish-guvernatori i Bankës
Qendrore të Kosovës, Fehmi
Mehmeti, vlerëson se diferenca e
madhe mes bizneseve të
regjistruara kineze në Kosovë dhe
atyre aktive, ngre shqetësime. “Do
të ishte e domosdoshme që
institucionet përgjegjëse të
kryejnë analiza më të thelluara, jo
vetëm për transparencë, por edhe
për të kuptuar nëse kemi
investime reale apo vetëm
prezencë statistikore”, thotë
Mehmeti për Radion Evropa e
Lirë.
Nga ana tjetër, ish-ministri i
Tregtisë dhe Industrisë, Ismet
Mulaj, e sheh interesin e Kinës në
rajon si pjesë të një strategjie më të
gjerë. Sipas tij, Ballkani
Perëndimor shihet si një hapësirë
e rëndësishme për zgjerim
ekonomik drejt Evropës, ku
investimet në energji dhe
infrastrukturë shoqërohen me
diplomaci ekonomike. “Kina po
investon në rajon në sektorin e
energjisë dhe infrastrukturës dhe
këto aktivitete tregojnë se bëhet
fjalë për një qasje të koordinuar,
që kombinon biznesin me
diplomacinë ekonomike”, thotë ai
për Radion Evropa e Lirë.
Në këtë kontekst, Serbia përbën
shembullin më të qartë të
thellimit të ndikimit kinez, jo
vetëm në ekonomi, por edhe në
fusha si kultura, media dhe
arsimi.
Ndryshe nga Serbia, Kosova
mbetet jashtë këtyre zhvillimeve,
kryesisht për shkak të pozicionit
të saj politik properëndimor.
Megjithatë, Mulaj vëren se edhe
në Kosovë ka sinjale të një qasjeje
të tillë, duke përmendur
lehtësimin e procedurave për
pajisje me viza për në Kinë
përmes Zyrës ndërlidhëse kineze
në Prishtinë.

Pa marrëdhënie 
diplomatike

Kosova dhe Kina nuk kanë
marrëdhënie diplomatike, pasi

Pekini nuk e njeh pavarësinë e saj
dhe mbështet, siç thotë,
integritetin territorial të Serbisë.
Kina operon në Kosovë përmes
një zyre ndërlidhëse që
funksionon nën Ambasadën e saj
në Beograd.
As Ministria e Industrisë,
Ndërmarrësisë, Tregtisë dhe
Inovacionit e Kosovës dhe as
Zyra ndërlidhëse kineze nuk iu
përgjigjën pyetjeve të Radios
Evropa e Lirë lidhur me
verifikimin dhe kontrollimin e
bizneseve kineze, apo numrin e
aplikimeve për viza kineze, që
dorëzohen nga qytetarët e
Kosovës për udhëtime në Kinë,
dhe numrin e qytetarëve kinezë
që vizitojnë Kosovën.

Orientimi perëndimor dhe
dilemat strategjike

Kosova mbetet e orientuar qartë
drejt Bashkimit Evropian dhe
Shteteve të Bashkuara të
Amerikës.
Ky orientim është i lidhur
ngushtë me aspiratat për
integrim euroatlantik dhe me
mbështetjen politike dhe të
sigurisë që vendi ka marrë nga
Perëndimi që nga paslufta. Sipas
Mulajt, orientimi i tillë duhet të
reflektohet edhe në përzgjedhjen
e partnerëve ekonomikë,
veçanërisht në sektorë strategjikë
si energjia, infrastruktura dhe
telekomunikacioni. “Në këta
sektorë, zgjedhja e partnerëve

duhet të bëhet me analizë
afatgjatë, duke balancuar
përfitimet ekonomike me
sigurinë kombëtare dhe
orientimin strategjik të shtetit”,
vlerëson ai.
Edhe Mehmeti thekson nevojën
për forcimin e diplomacisë
ekonomike, duke argumentuar
se Kosova nuk po arrin të tërheqë
investime cilësore dhe afatgjata
nga partnerët perëndimorë. “Në
praktikë, diplomacia ekonomike
ose mungon, ose nuk funksionon
në mënyrë efektive”, vlerëson ai.

Një raport i pabalancuar 
tregtar

Përtej investimeve direkte,
marrëdhënia ekonomike Kosovë-
Kinë dominohet nga një
debalancë e theksuar tregtare.
Kosova shpenzon mbi dy
milionë euro në ditë për import
nga Kina - nga lodrat dhe pajisjet
elektroshtëpiake deri te
produktet ushqimore.
Sipas të dhënave të Doganës së
Kosovës, importi nga Kina
është rritur nga 452 milionë
euro në vitin 2021 në rreth 920
milionë euro në vitin 2024.
Në anën tjetër, eksportet e
Kosovës drejt Kinës mbeten
minimale - më pak se një
milion euro në vit - duke e
thelluar ndjeshëm deficitin
tregtar dhe duke reflektuar një
marrëdhënie ekonomike të
pabarabartë.



11E MËRKURË, 15 PRILL 2026

QENDRA SPORTIVE

TEL: 045/82 82 82TEL: 045/82 82 82

TORINO, 14 SHKURT - Juventusi
po planifikon të bëjë
revolucion në ekip gjatë verës.
Dhe një prej futbollistëve që
pritet të largohet nga Torino
është edhe Edon Zhegrova. Ylli i
Kosovës nuk po gjen hapësirë
nën drejtimin e trajnerit
Luciano Spalletti, i cili së
fundmi e ka vazhduar
kontratën me “Zonjën e Vjetër”.

Kjo nënkupton se ylli i Kosovës
duhet t’i bëjë valixhet gati dhe
të largohet nga Juve pasi nuk
bën pjesë në planet e trajnerit
italian. Dhe mediumi turk
“Fanatik” ka raportuar se
Besiktasi ia ka vënë syrin
përfaqësuesit të Kosovës.
Bardhezinjtë nga Stambolli në
fund të sezonit do të ndahen
me përfaqësuesin tjetër

kosovar, Milot Rashica, ndërsa
tash duan ta transferojnë
bashkëkombësin e tij.
27-vjeçari ishte transferuar te
Juventusi për 15 milionë euro,
ndërsa ka kontratë me gjigantin
italian deri në vitin 2030. Është
thënë se Besiktasi e ka
kontaktuar tashmë
menaxherin e “Messit të
Kosovës” për të kërkuar

informacione rreth situatës së
kontratës. Jo vetëm kaq, duket
se edhe vetë Zhegrova është
duke e projektuar ndërrimin e
klubit dhe të fanellës në fund të
sezonit, pas një edicioni mjaft
të zbehtë dhe pa hapësira. Ish-
futbollisti i Baselit dhe i Lillet i
ka zhvilluar veç 447 minuta në
të gjitha garat me Juven, ndërsa
nuk e ka asnjë gol e asnjë asist.

Gjiganti turk ia mësyn Edon Zhegrovës

PRISHTINË, 14 PRILL - Kombëtarja
e Kosovës në futboll mund ta
zhvillojë një ndeshje miqësore
me Poloninë në muajin
qershor, ka raportuar të
martën mediumi polak “Fakt”.
Polakët në qershor do t’i luajnë
dy miqësore. Ata e kanë
aranzhuar miqësoren e parë
me Nigerinë, ndërsa
kundërshtarja e tyre e dytë
mund të jetë Kosova.
“Kundërshtari i dytë i
mundshëm i Polonisë mund të
jetë Kosova. Federata polake

po zhvillon bisedime për këtë
çështje. Po shqyrtohet edhe
vendi i zhvillimit të ndeshjes.
Mund të mos jetë Varshava,
por një qytet tjetër në Poloni si
Gdansk, Wrocław, Poznan ose
Chorzow. Nëse Polonia dhe
Kosova përballen në fushën e
blertë, do të ishte një moment
historik, pasi do të ishte
ndeshja e parë mes këtyre dy
përfaqësueseve”, ka raportuar
mediumi polak.
Në mars Kosova dhe Polonia
“luftuan” për kualifikim në

Botëror përmes “play-off”-it.
Në gjysmëfinale “dardanët”
mposhtën Sllovakinë, por në
finalen vendimtare humbën
nga Turqia. Mediet polake i
kanë përmendur disa yje të
Kosovës, duke e shprehur
respektin për Kombëtaren
dardane. Ndërkohë as Polonia
nuk ia ka dalë të kualifikohet
në Botëror pasi është
mposhtur nga Suedia në finale
të “play-off”-it, derisa
paraprakisht në gjysmëfinale e
ka mposhtur Shqipërinë.

KOSOVA MUND TA LUAJË NJË MIQËSORE
ME POLONINË NË QERSHOR

MALLORCA, 14 PRILL - Kylian
Mbappe 23 gola, Vedat Muriqi
21, kurse të tjerët 15 e më pak.
Shtatë xhiro para fundit të
sezonit në La Liga, gara për
trofeun e golashënuesit më të
mirë pritet të zhvillohet mes
superyllit të Real Madridit,
Mbappes dhe yllit të

Mallorcas, Muriqit.
Megjithatë, prioritet për
Muriqin është ta ndihmojë
Mallorcan të mbetet në La
Liga, por edhe gara për
trofeun “Pichichi”, që i ndahet
golashënuesit më të mirë në
kampionatin spanjoll, e
motivon. “Gjithnjë kam thënë

se ai nuk është rivali im, pasi
Mbappe duket që është nga
një botë tjetër. Por nëse
vazhdoj kështu deri në fund,
qartë se është e mundur”, ka
thënë Muriqi.
31-vjeçari ka falënderuar
Zotin që nuk ka pasur lëndime
këtë edicion, ndonëse kishte

shumë ndeshje si me
Mallorcan ashtu edhe me
Kosovën. Ai ka treguar se ka
punuar më shumë në dobësitë
fizike që i ka, ndërsa ka
pranuar se është i vendosur ta
përfundojë karrierën te
Mallorca, edhe nëse merr
oferta gjatë verës.

Muriqi, rival i Mbappes për “Pichichi”

MALISHEVË, 14 PRILL - Malisheva e
ka paraqitur trajnerin e katërt
për këtë edicion të garave në
Superligën e Kosovës në futboll.
Kur veçse ka përfunduar xhiroja
e 28 në elitën e futbollit të
Kosovës, Malisheva e ka
paraqitur trajnerin e ri, Bylbyl
Sokolin, pas ndarjes së rrugëve
me Elon Berishën, pas humbjes
nga Prishtina e Re ditën e
shtunë. Përmes një postimi në
“Facebook”, Malisheva ka
njoftuar se “Profa” do ta drejtojë
skuadrën për pjesën e mbetur
të sezonit. “FC Malisheva
njofton opinionin publik se ka
arritur marrëveshje me
kryetrajnerin e mirënjohur,
prof. Bylbyl Sokoli, i cili do ta

drejtojë skuadrën për pjesën e
mbetur të sezonit. Profesori
rikthehet në Malishevë, tani për
objektiva edhe më të larta, të
cilat shpresojmë se do t’i
arrijmë bashkërisht”, ka
njoftuar Malisheva.
“Profa” është trajneri i katërt i
Malishevës këtë edicion. Bekim
Isufi e kishte nisur sezonin me
malishevasit, e pas tij drejtimin
e mori Qatip Osmani. Pas
Osmanit, në krye të skuadrës
erdhi Elon Berisha deri këtë
fundjavë. Ndërkohë, Sokoli
është rikthyer te Malisheva, pasi
më parë e kishte drejtuar
skuadrën në sezonin 2022/23.
Ai kishte marrë drejtimin e
Malishevës më 1 janar 2023 dhe

e kishte drejtuar për 20 ndeshje,
deri në fund të atij sezoni - në
qershor të 2023-s.
Momentalisht Malisheva është
e pesta në tabelën e Superligës
së Kosovës, me 40 pikë të
mbledhura pas 28 ndeshjesh.
Në Kupën e Kosovës, Malisheva
është eliminuar në çerekfinale
nga Llapi pas penalltive. Bylbyl
Sokoli në anën tjetër do ta
udhëheqë një skuadër të
Superligës së Kosovës për herë
të dytë këtë edicion, pasi ai
ishte në krye të Drenicës deri
më 3 dhjetor të vitit 2025. Me
Drenicën këtë edicion, ai kishte
16 ndeshje në të gjitha garat,
duke marrë gjashtë fitore, dy
barazime dhe tetë humbje.

BYLBYL SOKOLI PARAQITET TE MALISHEVA, DO TË JETË TRAJNERI 
I KATËRT I KËSAJ SKUADRE PËR KËTË EDICION

- Ish-Ministria e Punës dhe Mirëqenies
Sociale me nr. Fiskal 600181846, bënë
ndryshimin e emërtimit në Ministrinë
për Punë, Familje dhe Vlerat e Luftës
Çlirimtare, me të njëjtin numër Fiskal:
600181846.

- Basri F. Berisha B.I. shpall të pavlef-
shme certifikatën e Biznesit  “Cffe Bar
n’Mahallë” me nr. Unik Identifikues:
811365487.

- Mesad Group Europe L.L.C. M.G.E.
Stone shpall të pavlefshme certifikatën
e biznesit me nr. Unik Identifikues:
812384303.

- Arjan Tërtini shpall të pa vlefshme
diplomën e shkollës së mesme “Gjon
Buzuku” Prizren.

- Asllan Rama B.I. shpall të pavlefshme
numrin Unik Identifikues 812336205
të lëshuar nga ARBK.

- Arbnore Gashi shpall të pavlefshme
diplomën e SH.M.E. “Kadri Kusari”
Gjakovë.

- Dijamant Zeqiri B.I shpall të pavlef-
shme certifikatën e biznesit me numër
unik identifikues: 810018061.

- Muharrem Miftari shpall të pavlef-
shme diplomën e shkollës se mesme
“Silvira Tomazini” gjimnazi “Frang
Bardhi” Mitrovicë.

- Safet I. Mehana B.I shpall të pavlef-
shme certifikatën e biznesit me numër
unik identifikues: 811313220.

- Rilind Sope shpall te pavlefshme 1
dëftesë dhe diplomën QK “11 Marsi”
Prizren.

- Mergin Lutfi shpall te pavlefshme 4
dëftesat dhe diplomën QK “11 Marsi”
Prizren.

- Festim Morina shpall te pavlefshme
diplomën QK “11 Marsi” Prizren.

- Hetem Kryeziu shpall te pavlefshme
diplomën QK “11 Marsi” Prizren.

- Për më shumë informata dhe
regjistrime, të interesuarat mund të
drejtohen pranë Auto Shkollës
“Trimi” SH.P.K. gjatë orarit të punës.
Milaim Sh. Hajdari shpall të pavlefshme
diplomën  e shkollës së mesme Teknike
mekanik i radiotelevizionit të shkollës
“Gjin Gazulli” Prishtinë.

- Tahir Neziri shpall të pavlefshme
diplomën e gjimnazit “Kuvendi i
Juniku” Junik.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për info
lajmërohuni në tel: 044/262-940 dhe
049/ 737-867. 

>> SHPALLJE TË VOGLA <<

JA PSE ALI AHMETI ËSHTË UDHËHEQËS
I POPULLIT, ATDHEUT DHE KOMBIT

Ismet SYLEJMANI

Të nderuar lexues të të gjitha
moshave dhe gjinive!
Në kohën kur fjalët përdoren
më lehtë sesa peshohen, e
vlerësoj të domosdoshme të bëj
një sqarim, pse unë prej kohësh
e cilësoj Udhëheqës i popullit,
Atdheut dhe Kombit,
Udhëheqësin, Shokun, Bashkë-
veprimtarin, Bashkëluftëtarin
dhe Themeluesin dhe
Emertuesin e UÇK-së,
Komandantin Ali Ahmeti!
Një udhëheqës i vërtetë i
popullit, Atdheut dhe Kombit
është gjithmonë bashkues!
Udhëheqësi i popullit, Atdheut
dhe Kombit në kohë përçarjesh
të thella, Ai ndërton ura!
Një udhëheqës populli, Atdheu
dhe Kombi, në kohë pasigurie,
ai sjell qartësi!
Udhëheqësi i popullit, Atdheut
dhe Kombit, është Ai që nuk e
ndan popullin për ta sunduar
më lehtë, por e bashkon për ta

bërë më të fortë!
Udhëheqësi i vërtetë i popullit,
Atdheut dhe Kombit, e kupton
se forca e një kombi nuk
qëndron në ndarjet e tij, por në
unitetin e tij!
Udhëheqësi i vërtetë i popullit,
Atdheut dhe Kombit, nuk vjen
nga rastësia, atë e sjell koha,
faktorë e rrethana të ndryshme!
Udhëheqësi i popullit, Atdheut
dhe Kombit nuk prodhohet nga
propaganda, as nuk ngrihet nga
interesat e ngushta!
Udhëheqësi i popullit, Atdheut
dhe Kombit lind nga nevoja
historike dhe provohet në
zjarrin e luftës për liri e çlirim
nga pushtuesit!
Të udhëheqësh nuk do të thotë
të jesh as përpara e as të jeshë
pas, por do të thotë të mbash
mbi vete barrën e të gjithëve!
Udhëheqësi i popullit, Atdheut
dhe Kombit është Ai që nuk e
tradhton kurrë besimin e
popullit të Tij!
Udhëheqësi i popullit, Atdheut
dhe Kombit është Ai i cili edhe
kur rruga e përspektivës së
popullit, Atdheut dhe Kombit të
Tij është e errët, edhe kur
presionet nga të gjitha anët janë
të pamëshirshme, Ai qëndron!
Udhëheqësi i popullit, Atdheut
dhe Kombit është Ai nuk
përkulet e nuk thyhet!
Udhëheqësi i popullit, Atdheut

dhe Kombit është Ai që nuk i
negocion parimet!
Udhëheqësi i popullit, Atdheut
dhe Kombit është Ai,që nuk e
ndërron të vërtetën e
përgjithshme me mirëqenje
përsonale!
Kjo ndodhë sepse Udhëheqësi
nuk jeton për vete, por Ai jeton
për interesin e pjestarëve të
popullit, Atdheut dhe Kombit të
Tij!
Udhëheqësi i popullit, Atdheut
dhe Kombit, është zëri i atyre që
nuk dëgjohen!
Udhëheqësi i popullit, Atdheut
dhe Kombit, është shpresa e
atyre që janë lodhur nga
padrejtësia!
Udhëheqësi i popullit, Atdheut
dhe Kombit, është drita në
kohë errësire!
Udhëheqësi i popullit, Atdheut
dhe Kombit, është Ai që nuk i
ndan njerëzit sipas bindjeve,
por i bashkon rreth vlerave!
Udhëheqësi i popullit, Atdheut
dhe Kombit, është Ai që e din
se një komb i përçarë është një
komb i dobët, ndërsa një komb
i bashkuar është një komb i
pathyeshëm!
Udhëheqësi i popullit, Atdheut
dhe Kombit është Ai që nuk e
përdor pushtetin për të
sunduar, por për të shërbyer!
Udhëheqësi i popullit, Atdheut
dhe Kombit është Ai që nuk e

kërkon lavdinë për vete, por e
ndërton dinjitetin për
popullin, Atdheun dhe Kombin
e tij!
Udhëheqësi i popullit, Atdheut
dhe Kombit është Ai që nuk e
mat suksesin me duartrokitje,
por me mirëqenien dhe
drejtësinë që lë pas!

E deklaroj solemnisht dhe me
tërë seriozitetin e fuqisë së
argumentit, se ky cilësim, nuk
është një titull formal, por një
përgjegjësi e madhe morale
dhe historike, për secilin dhe
kujtëdo që i atribuohen këto
cilësi!

Ky cilësim nuk i takon kujtdo,
por vetëm atij personaliteti që
mishëron një sërë cilësish të
rralla dhe të domosdoshme!
Ka momente kur në historinë e
një populli që ka qenë i
robëruar dhe ka luftuar për të
dalë nga zgjedha pushtuese!
Ka momente kur pesha e
fjalëve bëhet e vogël përballë
madhështisë së përgjegjësisë
që bartë mbi shpatulla!
Ka momente kur koha kërkon
jo thjesht drejtues, por
burrshtetas që mbanë mbi
supe fatin e një kombi të tërë!
Dhe pikërisht bartësi i këtyre
vlerave dhe tipareve, është Ai
që quhet Udhëheqës i popullit,

i Atdheut dhe i Kombit!
Për këtë arsye e konsideroj të
nevojshme të numërojmë
qartë cilësitë themelore që
duhet të ketë një udhëheqës i
tillë: për t’u cilësuar me meritë:
UDHËHEQËS I POPULLIT,
ATDHEUT DHE KOMBIT!

Atëherë i numrojmë të gjitha
një nga një!

Integritet i palëkundur moral!
Çka do të thotë: integritet i
palëkundur moral?
Do të thotë: ndershmëri,
drejtësi dhe pastërti në veprim,
pa kompromis me parimet!
Integritet i palëkundur moral,
do të thotë një qëndrim i fortë
dhe i pandryshueshëm ndaj
parimeve të së drejtës dhe
ndershmërisë, pavarësisht
rrethanave apo presioneve!

Përkushtim i sinqertë ndaj
popullit!
Çka do të thotë: përkushtim i
sinqertë ndaj popullit?
Do të thotë: vendos interesin e
qytetarëve mbi çdo interes
personal apo grupor!
Përkushtim i sinqertë ndaj
popullit, do të thotë angazhim i
vërtetë, i ndershëm dhe i
vazhdueshëm për të mirën e
qytetarëve, pa interes personal
dhe pa mashtrim!

Dashuri e thellë për Atdheun!
Çka do të thotë: dashuri e thellë
për Atdheun?
Do të thotë: e shprehur në vepra
konkrete dhe në mbrojtje të
vazhdueshme të tij!
Dashuri e thellë për Atdheun,
do të thotë ndjenjë shumë e
fortë dhe e sinqertë për vendin
tënd, që shprehet jo vetëm me
fjalë, por sidomos me vepra!

Ndjenjë e lartë kombëtare!
Çka do të thotë: ndjenjë e lartë
kombëtare?
Do të thotë: angazhim për
unitetin, identitetin dhe
dinjitetin e kombit!
Ndjenjë e lartë kombëtare, do të
thotë vetëdije dhe përkushtim i
fortë ndaj kombit, identitetit
dhe vlerave të tij, duke i
vendosur ato në një nivel të
lartë respekti dhe përgjegjësie!

Vizion strategjik për të
ardhmen!
Çka do të thotë: vizion strategjik
për të ardhmen?
Do të thote: aftësi për të parë
përtej së tashmes dhe për të
ndërtuar perspektivë afatgjatë!
Vizion strategjik për të
ardhmen, do të thotë aftësia për
të parë dhe planifikuar përtej së
tashmes, duke ndërtuar një
drejtim të qartë afatgjatë për
zhvillim dhe sukses!

Guxim në vendimmarrje!
Çka do të thotë: guxim në
vendimmarrje?
Do të thotë: merr përgjegjësi
edhe në rrethana të vështira
dhe nuk shmang sfidat!
Guxim në vendimmarrje, do të
thotë aftësia për të marrë
vendime të vështira me
vendosmëri, edhe kur ka rrezik,
presion ose pasiguri!

Drejtësi dhe paanshmëri!
Çka do të thotë: drejtësi dhe
paanshmëri?
Do te thotë:trajton të gjithë
qytetarët me barazi dhe dinjitet!
Drejtësi dhe paanshmëri, do të
thotë të trajtosh të gjithë
njerëzit njësoj, sipas së drejtës,
pa favorizime dhe pa
diskriminim!

Aftësi bashkuese!
Çka do të thotë: aftësi
bashkuese?
Do të thotë: ndërton ura mes
njerëzve dhe shmang përçarjet!
Aftësi bashkuese, do të thotë
aftësia për të afruar njerëzit, për
të ulur ndarjet dhe për t’i bërë
të punojnë së bashku drejt një
qëllimi të përbashkët!

Përgjegjësi dhe llogaridhënie!
Çka do të thotë: përgjegjësi dhe
llogaridhënie?
Do të thotë: mban përgjegjësi
për veprimet dhe vendimet e tij!
Përgjegjësi dhe llogaridhënie,
do të thotë të marrësh përsipër
veprimet dhe vendimet e tua,
dhe të jesh i gatshëm t’i
shpjegosh ato dhe të pranosh
pasojat!

Qëndrueshmëri dhe durim!
Çka do të thotë: qëndrueshmëri

dhe durim?
Do të thotë:nuk lëkundet nga
presionet apo vështirësitë!
Qëndrueshmëri dhe durim, do
të thotë aftësia për të përballuar
vështirësitë pa u dorëzuar dhe
për të vazhduar me qetësi dhe
vendosmëri deri në arritjen e
qëllimit!

Sakrificë për të mirën e
përbashkët!
Çka do të thotë: sakrificë për të
mirën e përbashkët?
Do të thotë: vendos interesin
kolektiv mbi rehatinë
personale!
Sakrificë për të mirën e
përbashkët, do të thotë të
heqësh dorë nga diçka
personale (kohë, përfitim,
rehati apo interes) për të
ndihmuar dhe përmirësuar
jetën e të gjithëve në shoqëri!

Urtësi dhe maturi politike,
Çka do të thotë: urtësi dhe
maturi politike?
Do të thotë: vepron me mençuri
dhe kujdes në situata
komplekse!
Urtësi dhe maturi politike, do të
thotë aftësia për të marrë
vendime politike me mençuri,
kujdes dhe përgjegjësi, duke
menduar për pasojat
afatshkurtra dhe afatgjata!

Transparencë dhe besueshmëri!
Çka do të thotë: transparencë
dhe besueshmëri?
Do të thotë: fiton dhe ruan
besimin e popullit përmes
veprave të tij!
Transparencë dhe
besueshmëri, do të thotë të
veprosh hapur, qartë dhe
ndershmërisht, në mënyrë që
njerëzit të të besojnë dhe të
jenë të sigurt në veprimet e tua!

Respekt për ligjin dhe
institucionet!
Çka do të thotë: respekt për
ligjin dhe institucionet?
Do të thotë: forcon shtetin dhe
jo interesat personale!
Respekt për ligjin dhe
institucionet, do të thotë të
pranosh, të zbatosh dhe të
nderosh rregullat e shtetit dhe
organet që i krijojnë e i zbatojnë
ato!

Aftësi për të frymëzuar!
Çka do të thotë: aftësi për të
frymëzuar?
Do të thotë:ngjall shpresë dhe
mobilizon shoqërinë drejt
qëllimeve të përbashkëta.
Aftësi për të frymëzuar, do të
thotë mundësia dhe talenti për
të ndikuar tek të tjerët në
mënyrë pozitive, duke u dhënë
shpresë, motivim dhe dëshirë
për të vepruar ose për t’u
përmirësuar!

Përkushtim ndaj lirisë dhe
dinjitetit njerëzor!
Çka do të thotë: përkushtim
ndaj lirisë dhe dinjitetit
njerëzor?
Do të thotë: mbron të drejtat
themelore të çdo individi!
Përkushtim ndaj lirisë dhe

dinjitetit njerëzor, do të thotë
angazhim i sinqertë dhe i
vazhdueshëm për të mbrojtur
lirinë e çdo njeriu dhe respektin
që i takon çdo qenieje
njerëzore!

Aftësi për të dëgjuar dhe
reflektuar!
Çka do të thotë: aftësi për të
dëgjuar dhe reflektuar?
Do të thotë: merr vendime duke
kuptuar realitetin dhe nevojat e
popullit!
Aftësi për të dëgjuar dhe
reflektuar, do të thotë të jesh në
gjendje të dëgjosh me
vëmendje të tjerët dhe pastaj të
mendosh thellë për atë që ke
dëgjuar, para se të veprosh ose
të marrësh vendim!

Qartësi në komunikim dhe
qëndrime!
Çka do të thotë: qartësi në
komunikim dhe qëndrime?
Do të thotë:flet hapur dhe
vepron pa dykuptimësi!
Qartësi në komunikim dhe
qëndrime, do të thotë të
shprehesh dhe të veprosh në
mënyrë të kuptueshme, të

drejtpërdrejtë dhe të pa
dykuptimtë, në mënyrë që
njerëzit të kuptojnë saktë çfarë
mendon dhe për çfarë qëndron!

Vendosmëri në mbrojtje të
interesit kombëtar!
Çka do të thotë: vendosmëri në
mbrojtje të interesit kombetar!
Do të thotë: nuk bën
kompromis kur cenohen
interesat thelbësore!
Vendosmëri në mbrojtje të
interesit kombëtar, do të thotë
qëndrim i fortë, i palëkundur
dhe i qëndrueshëm për të
mbrojtur të mirën, sigurinë dhe
të drejtat e kombit, edhe kur ka
presione ose vështirësi.

Trashëgimi pozitive!
Çka do të thotë: trashegimi
pozitive?
Do të thotë: lë pas përfundimit
të karierës së Tij institucione
më të forta dhe një shoqëri më
të drejtë!
Trashëgimi pozitive, do të thotë
ajo që një person lë pas vetes
pas punës ose jetës së tij, e cila
ka vlerë të mirë dhe ndikon
pozitivisht tek brezat e

ardhshëm!

Të gjitha këto cilësi nuk janë të
ndara, por janë të lidhura
ngushtë me njëra tjetren, në një
tërësi të vetëme që i jep kuptim
të plotë fjalës Udhëheqës i
popullit, Atdheut dhe Kombit!

Mungesa e njërës prej tyre e
dobëson këtë figurë, ndërsa
prania e tyre e plotë e ngre atë
në nivelin e një përfaqësuesi të
denjë të popullit, Atdheut dhe
Kombit!

Në përfundim, ta cilësosh dikë
me këtë titull kërkon jo vetëm
maturi, por edhe përgjegjësi
dhe respekt ndaj vetë popullit!

Vetëm ai që i përmbush këto
kritere mund të mbajë mbi
supe këtë cilësim të madh,
Udhëheqës i popullit, Atdheut
dhe Kombit!

Me respekt,
Ismet Sylejmani,
Prishtinë, 12 Prill 2026!

